Bæjarstjórn Hveragerðisbæjar

Fundargerð 366. fundar


Ár 2007, fimmtudaginn 15. nóvember kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Guðmundur Þór Guðjónsson, Aldís Hafsteinsdóttir, Eyþór H. Ólafsson, Unnur Þormóðsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttir.

Ennfremur sat fundinn Helga Kristjánsdóttir, skrifstofustjóri, sem ritaði fundargerð í tölvu.

Forseti bæjarstjórnar, Guðmundur Þór Guðjónsson, setti fund og stjórnaði. 

Forseti leitaði eftir athugasemdum um fundarboð en engar komu fram. 

Dagskrá:

1. Fundargerðir

1.1. Bæjarráðs frá 18. október og 8. nóvember 2007.

1.2. Skipulags- og bygginganefndar frá 16. og 23. október og 6. nóvember 2007.

1.3. Félagsmálanefndar 10. og 23. október 2007.

1.4. Atvinnumálanefndar 18. október 2007.

1.5. Íþrótta- og tómstundanefndar frá 22. október 2007.

1.6. Skólanefndar frá 22. október og 12. nóvember 2007.

Menningar- og bókasafnsnefndar frá 10. október 2007.

2. 
Umferðaröryggi, stefnumörkun og forgangsröðun aðgerða.

3. 
Starfsmannastefna Hveragerðisbæjar til kynningar.

4. Fundargerðir til kynningar;

3.1. Bæjarstjórnar frá 11. október 2007.

Hér var gengið til dagskrár

1. Fundagerðir;

1.1. Bæjarráðs frá 18. október 2007.

Eftirtaldir tóku til máls: Herdís Þórðardóttir, Aldís Hafsteinsdóttir, Róbert Hlöðversson, Eyþór H. Ólafsson, Guðmundur Þór Guðjónsson og Unnur Þormóðsdóttir. 

Fulltrúar A-listans lögðu fram eftirfarandi bókun vegna liðar 1.5

Það vekur furðu að enn hafi ekki borist upplýsingar frá lögmanni bæjarins varðandi tívolí lóðina, að Austurmörk 24,  þrátt fyrir að liðin sé rúmur mánuður frá því að bæjarstjórn fól  lögmanni að gæta hagsmuna bæjarins í málinu. Minnihluti A-listans telur að öllum erindum málsaðila beri að vísa frá þar til greinagerð lögmanns bæjarins liggur fyrir.  Benda má á að afgreiðsla bæjarráðs frá 20.september s.l. er óskuldbindandi fyrir Hveragerðisbæ vegna breyttra aðstæðna í málinu.  Í ljósi alvarleika málsins krefst minnihluti A-listans þess að bæjarstjóri beiti sér fyrir því að greinagerð lögmanns bæjarins verði lögð fram á næsta bæjarráðsfundi.   

Herdís Þórðardóttir

Róbert Hlöðversson

Ellen Ýr Aðalsteinsdóttir

Meirihlutinn lagði fram eftirfarandi bókun vegna liðar 1.5.

Lögmanni bæjarins hefur verið falið að vinna í málinu og nú er beðið svara frá Sýslumannsembættinu. Greinargerð lögmanna verður lögð fram á næsta fundi bæjarráðs.

Guðmundur Þór Guðjónsson

Aldís Hafsteinsdóttir

Unnur Þormóðsdóttir

Eyþór H. Ólafsson.

Fulltrúar A-listans lögðu fram eftirfarandi bókun vegna liðar 4.2

Minnihluti A-listans tekur undir bókun fulltrúa minnihlutans í bæjarráði  og ítrekar fyrri bókanir. Slökkvilið Hveragerðis vinnur mikilvægt starf í þágu bæjarbúa og er ekki bjóðandi þær dýrkeyptu bráðabirgðalausnir sem meirihluti sjálfstæðismanna leggur hér fram í húsnæðismálum slökkviliðsins.  

Herdís Þórðardóttir

Róbert Hlöðversson

Ellen Ýr Aðalsteinsdóttir

Meirihlutinn lagði fram eftirfarandi bókun vegna liðar 4.2

Slökkviliðinu hafa verið kynntar þær umbætur sem fyrirhugaðrar eru vegna húsnæðisins og eru þær gerðar í fullri sátt.

Guðmundur Þór Guðjónsson

Aldís Hafsteinsdóttir

Unnur Þormóðsdóttir

Eyþór H. Ólafsson.

Fundargerðin samþykkt samhljóða.



Bæjarráðs frá 8. nóvember 2007.

Eftirtaldir tóku til máls: Unnur Þormóðsdóttir, Guðmundur Þór Guðjónsson, Herdís Þórðardóttir, Aldís Hafsteinsdóttir, Róbert Hlöðversson, Eyþór H. Ólafsson og Ellen Ýr Aðalsteinsdóttir.

Liður 1.1 tekinn fyrir sérstaklega að beiðni Unnar Þormóðsdóttur sem vék af fundi meðan á afgreiðslu liðarins stóð og tók Raghildur Hjartardóttir sæti hennar á fundinum á meðan. Forseti bauð Raghildi velkomana á sinn fyrsta fund bæjarstjórnar.



Liður 1.1 afgreiddur sérstaklega og samþyktur samhljóða.



Fulltrúar A-listans lögðu fram eftirfarandi bókun vegna liðar 1.10

Minnihluti A-listans tekur jákvætt í erindi Nýsis hf. um metnaðarfull uppbyggingaráform í Ölfusdal.  Hvetjum við alla fulltrúa bæjarstjórnar til að vinna þetta verkefni í góðu samstarfi við íbúa Hveragerðis og þá sem hagsmuna hafa að gæta í dalnum.  


Herdís Þórðardóttir


Róbert Hlöðversson

Ellen Ýr Aðalsteinsdóttir



Liður 2.2 samþykktur samhljóða með eftirfarandi bókun:



Bæjarstjórn Hveragerðisbæjar lýsir yfir fullum stuðningi við bókanir bæjarráðs og 

skipulags- og bygginganefndar vegna fyrirhugaðrar Bitruvirkjunar.

Bæjarstjórn Hveragerðisbæjar leggst eindregið gegn áformum um byggingu Bitruvirkjunar og hvetur sveitarfélagið Ölfus ásamt Orkuveitu Reykjavíkur til að endurskoða áform sín um framkvæmdir á og við Ölkelduháls/Bitru.  Bæjarstjórn telur rétt að leitað verði annarra leiða til orkuöflunar áður en ráðist er í framkvæmdir á jafn viðkvæmu svæði og hér um ræðir.  Svæðið norður af Hveragerði býr yfir einstakri fegurð og í raun er það ein best varðveitta náttúruperlan í nágrenni höfuðborgarsvæðisins.  Svæðið sem er á náttúruminjaskrá er vinsæll áfangastaður erlendra sem innlendra ferðamanna og hafa vinsældir þess aukist stöðugt undanfarin ár.   Allar framkvæmdir á svæðinu draga úr gildi þess sem útivistarsvæðis fyrir þá sem vilja njóta óspilltrar náttúru.  Í frummatsskýrslu framkvæmdaaðila kemur fram að áhrif vegna framkvæmdarinnar geta orðið veruleg í Hveragerði sem er næsti þéttbýlisstaður við virkjunina í aðeins 4,5 km fjarlægð.  Bæjarstjórn telur afar óábyrgt af sveitarfélaginu Ölfusi og OR að halda áfram með framkvæmd þar sem jafn mikil óvissa ríkir um áhrif á loft, vatnslindir og náttúru og hér um ræðir og hvetur hlutaðeigandi til að láta náttúruna njóta vafans. 



Fulltrúar A-listans lögðu fram eftirfarandi tillögu vegna liðar 3.3



Tillaga:

Minnihluti A-listans leggur til að boðið verði upp á gjaldfrjálsan leikskóla fyrir öll 5 ára börn í Hveragerði og miðast það við 8.klst á dag. 

Greinagerð:

 Minnihluti A-listans lýsir yfir ánægju með jákvæðar undirtektir meirihluta sjálfstæðismanna við tillögu minnihlutans um gjaldfrjálsan leikskóla og fjölgað gjaldfrjálsum tímum úr 5 klst. í 6 klst. frá næstu áramótum.  Minnihluti A-listans telur að stíga þurfi skrefið til fulls en það kostar bæjarsjóð einungis 1.4 milljónir króna á ári. Með því má tryggja jafnan rétt allra 5 ára barna til að sækja leikskóla en það er mikilvægur undirbúningur fyrir upphaf grunnskólagöngu þeirra.

Herdís Þórðardóttir


Róbert Hlöðversson

Ellen Ýr Aðalsteinsdóttir



Tillagan fell með fjórum atkvæðum meirihlutans, fulltrúar minnihlutans með.

Fundargerðin að öðru leyti samþykkt samhljóða

1.2. Skipulags- og byggingarnefndar frá 16. október 2007.

Eftirtaldir tóku til máls: Eyþór H. Ólafsson, Unnur Þormóðsdóttir og Ellen Ýr Aðalsteinsdóttir 

Fundargerðin samþykkt samhljóða.



Skipulags- og byggingarnefndar frá 23. október 2007.

Eftirtaldir tóku til máls: Unnur Þormóðsdóttir, Eyþór H. Ólafsson og Herdís Þórðardóttir.

Unnur Þormóðsdóttir vék af fundi meða á afgreiðslu liðar 2 stóð og tók Ragnhildur Hjartardóttir sæti hennar á meðan.

Liður 2 afgreiddur sérstaklega og samþykktur samhljóða.

Fundargerðin að öðru leyti samþykkt samhljóða



Skipulags- og byggingarnefndar frá 6. nóvember 2007.

Eftirtaldir tóku til máls: Eyþór H. Ólafsson.

Fundargerðin samþykkt samhljóða.

1.3. Félagsmálanefndar frá 10. október 2007.

Enginn tók til máls.

Fundargerðin samþykkt samhljóða.



Félagsmálanefndar frá 23. október 2007.



Eftirtaldir tóku til máls: Aldís Hafsteinsdóttir, Unnur Þormóðsdóttir, Eyþór H. Ólafsson og Ellen Ýr Aðalsteinsdóttir. 

Varðandi lið 2 þá samþykkir bæjarstjórn að félagsmálastjóra verði falið að útfæra reglur um sérstakar húsaleigubætur sem síðan verði kynntar fyrir bæjarstjórn á næsta fundi.

Fundargerðin samþykkt samhljóða ásamt breyttum reglum um fjárhagsaðstoð sem lagðar voru fram samhliða.

1.4. Atvinnumálanefndar frá 18. október 2007.

Eftirtaldir tóku til máls: Róbert Hlöðversson, Aldís Hafsteinsdóttir og Guðmundur Þór Guðjónsson.

Fundargerðin samþykkt samhljóða.

1.5. Íþrótta- og tómstundanefndar frá 22. október 2007.

Eftirtaldir tóku til máls: Herdís Þórðardóttir, Guðmundur Þór Guðjónsson, Unnur Þormóðsdóttir, Eyþór H. Ólafsson, Róbert Hlöðversson og Aldís Hafsteinsdóttir.

Fulltrúar A-listans lögðu fram eftirfarandi bókun vegna liðar 1.

Minnihluti A-listans telur löngu tímabært að hafin verði vinna við heildarskipulagningu  íþróttamannvirkis við Grýluvöll.   Við síðustu kosningar ríkti þverpólitísk samstaða um að myndarlega yrði staðið að uppbyggingu íþróttamannvirkis í bæjarfélaginu á kjörtímabilinu.  Nú er kjörtímabilið tæplega hálfnað og málið enn á byrjunarreit þrátt fyrir ítrekanir minnihluta.  Minnihluti  A-listans hvetur meirihluta sjálfstæðismanna til að setja þetta mál í forgang og að forðast allar bráðabirgðalausnir.  

Herdís Þórðardóttir

Róbert Hlöðversson

Ellen Ýr Aðalsteinsdóttir

Fulltrúar meirihlutans lögðu fram eftirfarandi bókun.

Meirihluti bæjarstjórnar hefur þegar markað stefnu um uppbyggingu og staðsetningu íþróttamannvirkja í Hveragerði. Myndarlega mun verða staðið að uppbyggingu á þessu sviði og mun þess sjást merki í næstu fjárhagsáætlun.

Guðmundur Þór Guðjónsson

Aldís Hafsteinsdóttir

Unnur Þormóðsdóttir

Eyþór H. Ólafsson

Fundargerðin samþykkt samhljóða.

1.6. Skólanefndar frá 22. október 2007.

Eftirtaldir tóku til máls: Aldís Hafsteinsdóttir.

Fundargerðin samþykkt samhljóða.



Skólanefndar frá 12. nóvember 2007.

Enginn tók til máls.

Fundargerðin samþykkt samhljóða

1.7. Menningar- og bókasafnsnefndar frá 10. október 2007.

Eftirtaldir tóku til máls: Aldís Hafsteinsdóttir, Herdís Þórðardóttir, Ellen Ýr Aðalsteinsdóttir, Eyþór H. Ólafsson, Róbert Hlöðversson og Guðmundur Þór Guðjónsson.

Fundargerðin samþykkt samhljóða.

2. Umferðaröryggi, stefnumörkun og forgangsröðun aðgerða.

Lögð fram skýrsla sem unnin er af Verkfræðistofu Sigurðar Thoroddsen "Hveragerði, Umferðaröryggi - Stefnumörkun og forgangsröðun aðgerða". 

Skýrslan er unnin að beiðni skipulags- og bygginganefndar í samvinnu við Guðmund F. Baldursson, skipulags- og byggingafulltrúa.  Auk hans og nefndarinnar komu að vinnunni Oddur Hermannsson, hönnuður aðalskipulags, Snorri Baldursson, slökkviliðsstjóri og Ármann Ægir Magnússon, fulltrúi vegna ferlimála.

Í skýrslunni er lögð fram stefnumörkun og forgangsröðun aðgerða til að stuðla að auknu umferðaröryggi í Hveragerði en markmið vinnunnar er fyrst og fremst að draga úr neikvæðum áhrifum umferðar í bæjarfélaginu.

Það er vilji bæjarstjórnar að markvisst verði unnið að auknu  umferðaröryggi og að þannig verði Hveragerði enn fjölskylduvænna bæjarfélag þar sem íbúðarsvæði eru í góðum og öruggum samgöngutengslum við skóla, verslun og þjónustu.  Þannig sé sem best tryggt að íbúar á öllum aldri og með mismunandi hreyfigetu geti farið um bæinn með sem öruggustum hætti. 

Bæjarstjórn lýsir yfir ánægju sinni með afar vandaða vinnu og góða stefnumörkun.  Um leið og bæjarstjórn samþykkir stefnumörkunina er sá fyrirvari settur varðandi framkvæmdahraða að hugsanlega dreifast framkvæmdir með öðrum hætti en gert er ráð fyrir þar sem mikill þungi framkvæmda lendir á árinu 2008 og 2009 en aðeins lítill hluti á árunum þar á eftir.
Eftirtaldir tóku til máls: Eyþór H. Ólafsson, Róbert Hlöðversson, Herdís Þórðardóttir, Aldís Hafsteinsdóttir, Guðmundur Þór Guðjónsson og Unnur Þormóðsdóttir

Fulltrúar A-listans lögðu fram eftirfarandi tillögu.

Minnihluti A-listans leggur til að skýrsla um umferðaröryggi verði kynnt fyrir eftirfarandihópum; skólanefnd, foreldraráði, foreldrafélögum leik- og grunnskóla ásamt starfsmönnum skólanna.  



Herdís Þórðardóttir



Róbert Hlöðversson



Ellen Ýr Aðalsteinsdóttir

Tillagna samþykkt samhljóða.

Skýrslan samþykkt samhljóða.
3. Starfsmannastefna Hveragerðisbæjar til kynningar.

Lögð fram til fyrstu kynningar drög að starfsmannastefnu Hveragerðisbæjar.

Bæjarstjóri gerði grein fyrir drögunum sem unnin eru í samráði við sviðstjóra bæjarfélagsins.

Eftirtaldir tóku til máls: Aldís Hafsteinsdóttir, Ellen Ýr Aðalsteinsdóttir, Guðmundur Þór Guðjónsson og Herdís Þórðardóttir, 
Fulltrúar A-listans lögðu fram eftirfarandi tillögu.

Minnihluti A-listans leggur til að stofnaður verði vinnuhópur um mótun og gerð starfsmannastefnu Hveragerðisbæjar.   Leggjum við til að hópurinn samanstandi af fulltrúa meiri- og minnihluta ásamt fulltrúum starfsmanna og að fengin verði fagaðili til aðstoðar og ráðgjafar.



Herdís Þórðardóttir



Róbert Hlöðversson



Ellen Ýr Aðalsteinsdóttir

Kl. 18:57 var gert fundarhlé.

Kl. 19:12 hélt fundur áfram.

Fulltrúar meirihlutans lögðu fram eftirfarandi breytingartillögu.

Bæjarstjórn samþykkir að skipaður verði vinnuhópur um mótun og gerð starfsmannastefnu Hveragerðisbæjar. Leggjum við til að fulltrúar bæjarstjórnar verði Ellen Ýr Aðalsteinsdóttir er leiði vinnuna og Kristín Dagbjartsdóttir fulltrúi D lista. Kalli þær til fulltrúa starfsmanna frá hverri stofnun. 

Guðmundur Þór Guðjónsson

Aldís Hafsteinsdóttir

Unnur Þormóðsdóttir

Eyþór H. Ólafsson

Breytingartillagan samþykkt samhljóða.
4. Fundargerðir til kynningar;

4.1. Bæjarstjórnar frá 11. október 2007

Fundargerðin upp lesin og samþykkt samhljóða.

Fleira ekki gert og fundi slitið kl. 19:27

	Eyþór H. Ólafsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Guðmundur Þór Guðjónsson, (sign).

		Ellen Ýr Aðalsteinsdóttir, (sign).


			
	Helga Kristjánsdóttir, (sign).

